
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2023  ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ


1. Ընթացիկ իրավիճակը և իրավական ակտի ընդունման անհրաժեշտությունը.
««Հայաստանի Հանրապետության 2024 թվականի պետական բյուջեի մասին» օրենքում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է հետևյալ հանգամանքներով.
· 2023 թվականի ՀՀ պետական բյուջեի «1162. Գիտական և գիտատեխնիկական հետազոտությունների ծրագիր» ծրագրի «32004. Գիտական կենտրոնները ժամանակակից սարքավորումներով վերազինում ու համատեղ օգտագործման գիտական սարքավորումների կենտրոնների ստեղծում» միջոցառման գծով 2023 թվականին կայացած մրցույթների արդյունքում հաղթող ճանաչված կազմակերպությունների կողմից գնված սարքերի/սարքավորումների մատակարարման ժամկետները անցել են 2024 թվական (2023 թվականին միջոցառման գծով ճշտված պլանը 3.2 մլրդ դրամ պակաս է պլանավորված ցուցանիշից)։ Հետևաբար, նշված մատակարարված ապրանքների դիմաց վճարումները կատարվում են 2024թ․ պետական բյուջեի  «1162. Գիտական և գիտատեխնիկական հետազոտությունների ծրագիր» ծրագրի «32004. Գիտական կենտրոնները ժամանակակից սարքավորումներով վերազինում ու համատեղ օգտագործման գիտական սարքավորումների կենտրոնների ստեղծում» միջոցառման համար նախատեսված գումարից, ինչի հետևանքով անհրաժեշտ է լրացուցիչ միջոցներ ուղղել 2023թ․ և 2024թ․ ընթացքում ձեռք բերվող սարքերի/սարքավորումների դիմաց վճարումները կատարելու համար։  
	Միաժամանակ, նշյալ միջոցառման իրականացման ընթացքում որոշ դեպքերում գիտական սարքերը և սարքավորումները ձեռք են բերվում անմիջապես արտադրող օտարերկրյա ընկերություններից, ինչի արդյունքում ՀՀ ԿԳՄՍՆ բարձրագույն կրթության և գիտության կոմիտեի (այսուհետ՝ Կոմիտե) համար առաջանում են հավելյալ պարտավորություններ՝ ԱԱՀ-ի, մաքսատուրքերի և մաքսավճարների գծով։ ՈՒստի հավելյալ տույժերից ու տուգանքներից խուսափելու նպատակով առաջարկվում է հատկացնել 163,971.2 հազ. դրամ վերոհիշյալ պարտավորությունները մարելու համար (գումարի չափը պայմանավորված է ընթացիկ տարում  առաջացած/ակնկալվող հարկային և մաքսային վճարումներով):
· Նախագծի ընդունումը բխում է նաև 2023 թվականի սեպտեմբերի 19-ի Լեռնային Ղարաբաղի շուրջ ստեղծված իրավիճակով՝ պայմանավորված ՀՀ բարձրագույն և հետբուհական մասնագիտական կրթական ծրագրեր իրականացնող ուսումնական հաստատությունների վճարովի ուսուցման համակարգում ընդգրկված Լեռնային Ղարաբաղից բռնի տեղահանված ուսանողների (այսուհետ՝ շահառուներ) 2023-2024 ուսումնական տարվա 2-րդ կիսամյակի ուսման վարձի փոխհատուցման անհրաժեշտությունից: Շահառուների ուսումնառության  կազմակերպման, կրթության շարունակականության ապահովման նպատակով ՀՀ կառավարության 2023 թվականի հոկտեմբերի 12-ի N 1762-Լ և 2023 թվականի դեկտեմբերի 21-ի N 2291-Լ որոշումներով հաստատվել են կարգեր՝ ՀՀ բարձրագույն ուսումնական հաստատություններում շահառուների 2023-2024 ուսումնական տարվա ուսման վարձի մասնակի կամ լրիվ փոխհատուցման նպատակով կրթաթոշակ տրամադրելու համար: 
ՀՀ կառավարության 2023 թվականի հոկտեմբերի 12-ի N 1762-Լ որոշման շահառու են 2023 թվականի սեպտեմբերի 19-ի դրությամբ Լեռնային Ղարաբաղի ուսումնական հաստատությունների բակալավրի և մագիստրոսի կրթական աստիճաններում ուսանող հանդիսացող և համապատասխան մասնագիտություններով (կրթական ծրագրերով) ՀՀ պետական ուսումնական հաստատություններում սահմանված կարգով տեղափոխված-հրամանագրված ուսանողները: 
Ընդ որում, 2023-2024 ուսումնական տարվա 1-ին կիսամյակի համար ֆինանսական միջոցներ (440,237.4 հազ. դրամ ) են հատկացվել  բուհերի 1 836 ուսանողներին ուսման վարձի փոխհատուցման նպատակով՝  ՀՀ կառավարության 2023 թվականի նոյեմբերի 23-ի N 2048-Ն որոշմամբ վերաբաշխում կատարելով Հայաստանի Հանրապետության 2023 թվականի պետական բյուջեից:
ՀՀ կառավարության 2023 թվականի հոկտեմբերի 12-ի N 1762-Լ որոշման համաձայն՝  մեկնարկել է 2-րդ կիսամյակի ուսման վճարի փոխհատուցման գործընթացը,  ֆինանսական միջոցների տրամադրման պայմանագրեր են կնքվել պետական բուհերի հետ՝ շուրջ 2 134 ԼՂ-ից տեղահանված ուսանողի համար (որից 167-ին փոխհատուցվում է նաև 1-ին կիսամյակի վարձավճարը)՝ ըստ հավաքագրված փաստացի տվյալների՝ շուրջ 489,413.2 հազ. դրամ փոխհատուցման ենթական գումարի չափով: Հաշվի առնելով, որ ՀՀ 2024 թվականի պետական բյուջեով «1111. Բարձրագույն և հետբուհական մասնագիտական կրթություն  ծրագիր» ծրագրի «12011. 2023 թվականի սեպտեմբերի 19-ից հետո Լեռնային Ղարաբաղից բռնի տեղահանված և ՀՀ-ում բարձրագույն մասնագիտական կրթություն ստացող ուսանողներին ուսման վարձի լրիվ կամ մասնակի փոխհատուցման նպատակով կրթաթոշակի տրամադրում միջոցառման համար  նախատեսված է 440,237.4 հազ. դրամ՝ 2-րդ կիսամյակի համար լրացուցիչ 300 շահառու ուսանողներին լիարժեք փոխհատուցում տրամադրելու համար անհրաժեշտ է լրացուցիչ 49,175.7 հազ. դրամ:
ՀՀ կառավարության 2023 թվականի դեկտեմբերի 21-ի N 2291-Լ որոշման շրջանակներում, որի շահառու են հանդիսանում բռնի տեղահանված ընտանիքների այն սովորողները  (այդ թվում՝ մինչև 2023-2024 ուսումնական տարին Լեռնային Ղարաբաղի կողմից ուսման վարձի փոխհատուցում ստացած), որոնք 2023 թվականի սեպտեմբերի 19-ի դրությամբ սահմանված կարգով ընդունվել կամ հրամանագրվել են ՀՀ բարձրագույն և հետբուհական մասնագիտական կրթական ծրագրեր իրականացնող ուսումնական հաստատություններում և փաստացի զրկվել են ուսման վարձը վճարելու հնարավորությունից, ունեն կրթության շարունակության հետ կապված ֆինանսական աջակցության խնդիր: ՀՀ կառավարության  2023 թվականի դեկտեմբերի 21-ի N 2291-Լ որոշմամբ մինչև բռնի տեղահանումը Լեռնային Ղարաբաղի կողմից վարձավճարի փոխհատուցում ստացող, ինչպես նաև սեփական միջոցների (ընտանիքի) հաշվին բակալավրի, անընդհատ և ինտեգրացված, մագիստրատուրայի, ասպիրանտուրայի, կլինիկական օրդինատուրայի վճարովի համակարգում ընդգրկված սովորողներին, որոնց  ընտանիքները 2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով բռնի տեղահանվել են, ուսման վարձի փոխհատուցում՝ 2023-2024 ուսումնական տարվա համար նախատեսված է հետևյալ չափերով և պայմաններով.
1) 1-ին կիսամյակի համար տվյալ կիսամյակի ուսման վարձի 100 տոկոսի չափով, անկախ նախորդ ուսումնական տարվա արդյունքում ձևավորված միջին որակական գնահատականից (այսուհետ՝ ՄՈԳ),
2) 2-րդ կիսամյակի համար տվյալ կիսամյակի ուսման վարձի 100 տոկոսի չափով՝ 2023-2024 ուսումնական տարվա 1-ին կիսամյակի արդյունքում ՄՈԳ-ի 65.00 տոկոսը հաղթահարելու դեպքում:
2023 թվականի նոյեմբերի 1-ի դրությամբ ԿԳՄՍ նախարարությունում հավաքագրվել է բարձրագույն և հետբուհական (այդ թվում օրդինատորներ) կրթական ծրագրերով սովորող բռնի տեղահանված ընտանիքների շուրջ 823 ուսանողի  վերաբերյալ տեղեկատվություն, որոնց 2023-2024 ուսումնական տարվա 1-ին կիսամյակի համար արդեն տրամադրվել է ուսման վարձի փոխհատուցում (շուրջ 257,722.9 դրամ՝ համաձայն ՀՀ կառավարության 2023 թվականի դեկտեմբերի 21-ի N 2253-Ն որոշման): 2-րդ կիսամյակի համար բուհերում սովորող շահառուների փաստացի թիվը կազմում է 713 ուսանող, որի մասով նախատեսվում է լրացուցիչ շուրջ 289,631.4 հազ. դրամ: Շահառուների թիվը որոշակի նվազել է՝ կապված ծրագրով նախատեսված առաջադիմության պահանջի հետ (2-րդ կիսամյակի փոխհատուցման կարող են հավակնել առնվազն ՄՈԳ-ի 65% ապահովելու պարագայում, ինչպես նաև 1-ին կիսամյակում ուսման վարձի փոխհատուցում չստացած ուսանողները): 1-ին կիսամյակում ուսման վարձի փոխհատուցում չստացած և 2023-2024 ուսումնական տարվա 1-ին կիսամյակի արդյունքում ՄՈԳ-ի 65.00 տոկոսը հաղթահարած ուսանողները ուսման վարձի փոխհատուցում կստանան 2-րդ կիսամյակի համար: Այս հանգամանքով էլ պայմանավորված՝ փոխհատուցում ստացող ուսանողների թվի համեմատ ավելացել է ֆինանսավորման չափը, քանի որ 2023 թվականի դեկտեմբերին բոլոր շահառուները ստացել են մեկ կիսամյակի ուսման վարձի փոխհատուցում: 
· Միաժամանակ հայտնում ենք, որ «1162. Գիտական և գիտատեխնիկական հետազոտությունների ծրագիր» ծրագրի «11005. Գիտական և գիտատեխնիկական պայմանագրային (թեմատիկ) հետազոտություններ» միջոցառման գծով 2024 թվականի համար նախատեսված որոշ դրամաշնորհային ծրագրերում առկա է տնտեսում մասնավորապես՝
·  որոշ դրամաշնորհային ծրագրերում առկա է նախատեսված շահառուների քանակի նվազում՝ ինչը պայմանավորված է բարձր որակական չափանիշների սահմանմամբ (մրցունակ հայտերի քանակը ավելի քիչ է բյուջեյով նախատեսված շահառուների քանակից)։ Օրինակ «Մասնագիտական վերապատրաստում-2024» ծրագրերով (մագիստրոս, ասպիրանտ, մինչև 55 տարեկան գիտաշխատող) նախատեսվել էր շուրջ 78 շահառուներ, առաջին փուլով ունենք 13 շահառու, որոնց գումարվելու է նաև երկրորդ մրցույթի արդյունքերը, երկրորդ մրցույթի համար ստացել ենք 25 հայտ, փորձաքննությունը ընթացքի մեջ է սակայն ակնհայտ է, որ ունենալու ենք զգալի տնտեսում, «Հայաստանի Հանրապետության գիտական համայնքին արտերկրի գիտնականների ինտեգրում 2024» մրցույթի համար նախատեսվել էր 20 շահառու, սակայն առաջին փուլով շահել է 3 դրամաշնորհ, երկրորդ մրցույթի փորձաքննությունը ընթացքի մեջ է ստացել ենք ընդամենը 3 հայտ, ակնհայտ է, որ ունենալու ենք զգալի տնտեսում, «POSTDOC ARMENIA 2024» դրամաշնորհային ծրագրով նախատեսել էինք 20 շահառու սակայն առաջին փուլով շահել է 3 դրամաշնորհ, երկրորդ մրցույթի փորձաքննությունը ընթացքի մեջ է ստացել ենք ընդամենը 10 հայտ, ակնհայտ է, որ ունենալու ենք տնտեսում։ Հարկ է նշել նաև, որ որոշ մրցույթների արդյունքում ունեցել ենք նաև շահառուների աճ, սակայն վերը նշված տնտեսումները բերում են նաև արդյունքային ցուցանիշների փոփոխության, որը արտացոլվել է նախագծում։
·  որոշ միջազգային դրամաշնորհային ծրագրեր հետաձգվել կամ չեն իրականացվել գործընկեր երկրների նախաձեռնությամբ, մասնավորապես հետաձգվել են Վրաստանի և Գերմանիայի Դաշնության հետ համատեղ մրցույթները, իրենց նախաձեռնությամբ, չի իրականցվել եվրասիական դրամաշնորհային ծրագիրը բոլոր կողմերի համաձայնությամբ,
·  տնտեսումների մեծ մասնաբաժին է կազմում որոշ դրամաշնորհային ծրագրերի ֆինանսավորման ժամկետների հետաձգումը, մասնավորապես՝ «Պետության պահանջարկի վրա հիմնված հետազոտությունների ֆինանսավորում», «Հեռանկարային ուղղություններով հետազոտական նախագծերի ֆինանսավորում», «Հասարակական գիտություններ, Հայագիտություն և հումանիտար գիտություններ բնագավառների հետազոտության աջակցություն», «Կին ղեկավարների առաջխաղացմանն ուղղված ծրագրերի աջակցություն», «Հեռավար լաբորատորիաների հիմնադրման» մրցույթների ֆինանսավորման սկիզբը հետաձգվել է 2-6 ամսով, որը հանգեցրել է որոշակի գումարի տնտեսման 2024 թվականի համար։  Ժամկետների հետաձգման հիմնական պատճառը պայմանավորված է միջազգային գիտական փորձաքննության համար նախատեսված ժամկետից երկար տևականությունը, ինչպես նաև Բարձրագույն կրթության և գիտության կոմիտեի նոր ձևավորման պատճառով առաջացած դժվարությունները, անձնակազմի ծանրաբեռնվածությունը, կառուցվածքային փոփոխությունը, այդ թվում նաև փորձաքննության բաժնի, նոր անձնակազմի ընդունումը, տեղավորումը և այլն։ Նշված պատճառներով պայմանավորված տնտեսումները չեն բերելու արդյունքային ցուցանիշների փոփոխության, միայն ֆինանսավորման նախատեսված ժամկետն է տեղափոխվում, ինչպես նաև չի փոխվելու 2025 թվականի նախատեսված գումարների չափը, քանի որ ֆինասավորումը սկսվելու է 2024 թվականին, ծրագրերը 2-5 տարվա են և 2025 թվականին պայմանագրային պարտավորությունները նշված մրցույթների համար 12 ամիս են կազմելու։
· Նախագծի ընդունումը բխում է նաև «Ակադեմիական քաղաք» ծրագրի իրականացման շրջանակներում քաղաքաշինական զարգացման ռազմավարական շրջանակի մշակման, ինչպես նաև կայուն զարգացման նպատակով միջազգային կազմակերպությունների կողմից խորհրդատվական ծառայությունների իրականացման համար, մասնավորապես, ՀՀ ֆինանսների նախարարությունը 2024 թվականի հունիսի 19-ի N 01/26/13008-2024 գրությամբ առաջարկել է ՀՀ կրթության, գիտության, մշակույթի և սպորտի նախարարության 2024 թվականի մայիսի 17-ի N 01/9.1.2/14926-2024 և 2024 թվականի մայիսի 27-ի N 01/9.1.2/15985-2024 գրություններով ներկայացված «Մեկ անձից գնման ընթացակարգով գնման գործընթաց կազմակերպելու մասին» ՀՀ կառավարության որոշումների նախագծերով նախատեսված ԹՈՒՄ Ինթերնեյշնլ ՋիԷմբիԷյջ-ից Ակադեմիական քաղաքի երկարատև հաջողության ձևավորմանը միտված խորհրդատվական ծառայությունների (730 400 եվրոյին համարժեք ՀՀ դրամ)  և ԱրԷսՅուՓի Րաբե Սթրաթիջիք Ուրբան Փլենինգից Ակադեմիական քաղաքի քաղաքաշինական զարգացման ռազմավարական շրջանակի մշակման խորհրդատվական ծառայությունների (369 350 եվրոյին համարժեք ՀՀ դրամ) նպատակով պայմանագրեր կնքելու և վճարում կատարելունն ուղղված հարցերի լուծման նպատակով ՀՀ պետական բյուջեում կատարել ծախսերի վերաբաշխում, քանի որ 1162 ծրագրի 32003 միջոցառման գծով ծախսերը նախատեսված են բյուջետային ծախսերի տնտեսագիտական դասակարգման Նախագծահետազոտական ծախսեր» հոդվածով՝ նախագծերի պատրաստման, ծախսերի գնահատման համար, որը կապիտալ բնույթի ծախս է, մինչդեռ խորհրդատվական ծառայությունների ձեռքբերման գծով ծախսերն ըստ էության ընթացիկ ծախսեր են:
Այդ կապակցությամբ առաջարկվում է 1162 ծրագրի 32003 միջոցառման գծով նախատեսված ծախսերից 466,124. 4 հազ. դրամ (1 099 350 եվրո) ուղղել 1162 ծրագրի 11002 միջոցառմանը, վերը նշված խորհրդատվական ծառայությունների ձեռք բերման նպատակով վճարում իրականացնելու համար: 
2. Առաջարկվող կարգավորման բնույթը
[bookmark: _GoBack]Վերոնշյալ գործընթացներն ապահովելու նպատակով Նախագծով առաջարկվում է «Հայաստանի Հանրապետության 2024 թվականի պետական բյուջեի մասին» օրենքում, ՀՀ կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշման NN 3, 4, 5, 9, 9.1 և 10  հավելվածներում «1162. Գիտական և գիտատեխնիկական հետազոտությունների ծրագիր» ծրագրի «11005. Գիտական և գիտատեխնիկական պայմանագրային (թեմատիկ) հետազոտություններ» և «32003. Գիտական կենտրոնների վերանորոգում, «Ակադեմիական քաղաք» նախագծի իրականացման շրջանակներում առաջացած հրատապ ծախսերի ապահովում» միջոցառումներից համապատասխանաբար նվազեցնել 1,862,562.6 հազ. դրամ և 466,124.4 հազ. դրամ՝ ավելացնելով «1162. Գիտական և գիտատեխնիկական հետազոտությունների ծրագիր» ծրագրի «32004. Գիտական կենտրոնները ժամանակակից սարքավորումներով վերազինում ու համատեղ օգտագործման գիտական սարքավորումների կենտրոնների ստեղծում» միջոցառմանը՝ 1,523,755.5 հազ. դրամ, «11002. Գիտական ենթակառուցվածքի արդիականացում» միջոցառմանը՝ 466,124.4 հազ. դրամ Ակադեմիական քաղաքի մասով, «1111. Բարձրագույն և հետբուհական մասնագիտական կրթության ծրագիր» ծրագրի «12011. 2023 թվականի սեպտեմբերի 19-ից հետո Լեռնային Ղարաբաղից բռնի տեղահանված և ՀՀ-ում բարձրագույն մասնագիտական կրթություն ստացող ուսանողներին ուսման վարձի լրիվ կամ մասնակի փոխհատուցման նպատակով կրթաթոշակի տրամադրում» միջոցառմանը՝ 49,175.7 հազ. դրամ, «12012. Լեռնային Ղարաբաղից բռնի տեղահանված ընտանիքների Հայաստանի Հանրապետության բարձրագույն և հետբուհական մասնագիտական կրթական ծրագրեր իրականացնող ուսումնական հաստատություններում սովորող ուսանողների ուսման վարձի փոխհատուցում» միջոցառմանը՝ 289,631.4 հազ. դրամ։ Արդյունքում հնարավորություն կընձեռվի գիտական կենտրոնները ժամանակակից սարքավորումներով վերազինելու միջոցառումները ֆինանսավորելու, ԼՂ-ից տեղահանված ուսանողների ուսման վարձի վճարումները ապահովելու, Կոմիտեի մասով առաջացած հարկային և մաքսային վճարումները կատարելու, ինչպես նաև «Ակադեմիական քաղաք» ծրագրի իրականացման շրջանակներում քաղաքաշինական զարգացման ռազմավարական շրջանակի մշակման, ինչպես նաև կայուն զարգացման համար միջազգային կազմակերպությունների կողմից խորհրդատվական ծառայությունների իրականացումը:
3. ՀՀ կառավարության որոշման նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի մասնագետների կողմից: 
4. Ակնկալվող արդյունքը
««Հայաստանի Հանրապետության 2024 թվականի պետական բյուջեի մասին» օրենքում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ կապաահովվեն՝ գիտական կենտրոնները ժամանակակից սարքավորումներով, ՀՀ կառավարության 12.10.2023թ. N 1762-Լ և 21.12.2023թ. N 2291-Լ որոշումներով սահմանված ԼՂ-ից տեղահանված ուսանողների 2-րդ կիսամյակի ուսման վարձի փոխհատուցումը և ԼՂ-ից տեղահանված ուսանողների ուսման վարձի վճարումները, «Ակադեմիական քաղաք» ծրագրի իրականացման շրջանակներում քաղաքաշինական զարգացման ռազմավարական շրջանակի մշակման, ինչպես նաև կայուն զարգացման համար միջազգային կազմակերպությունների կողմից խորհրդատվական ծառայությունների ձեռք բերումը, Կոմիտեի մասով լրացուցիչ հարկային պարտավորությունների մարումը:
5. ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվող փոփոխությունների մասին
 ««Հայաստանի Հանրապետության 2024 թվականի պետական բյուջեի մասին» օրենքում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ կատարելու մասին ՀՀ կառավարության որոշման ընդունման կապակցությամբ ՀՀ պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:
Միաժամանակ հայտնում ենք, որ նվազեցում նախատեսվող միջոցառումների գծով մինչև տարեվերջ լրացուցիչ ֆինանսական պարտավորություններ չեն պահանջվում: 
6. ՀՀ կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության բացակայության մասին
««Հայաստանի Հանրապետության 2024 թվականի պետական բյուջեի մասին» օրենքում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ կատարելու մասին ՀՀ կառավարության որոշման ընդունման այլ իրավական ակտերում փոփոխություններ կատարելու անհրաժեշտությունը բացակայում է:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
««Հայաստանի Հանրապետության 2024 թվականի պետական բյուջեի մասին» օրենքում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ կատարելու մասին ՀՀ կառավարության որոշման նախագծի ընդունումը բխում է՝
- «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքի հավելվածի 82-րդ կետի 4-րդ ենթակետի «դ» պարբերությունից, 
- ՀՀ կառավարության 2023 թվականի մարտի 16-ի «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագիրը հաստատելու մասին» N 351-Լ որոշմամբ հաստատված հավելված 1-ի` Նպատակ 2 «Բարձրագույն կրթության արդյունավետության բարձրացում» 2.2 «Ցանցային կրթական համակարգերի ներդրում և ենթակառուցվածքների բարելավում» մասի 2.2.2  «Ակադեմիական քաղաքի ստեղծում՝ որպես որակյալ բարձրագույն կրթության և հետազոտության համար արդիական կրթական միջավայրի ապահովման կամպուսային կլաստերների համախումբ» կետից, 
- ՀՀ Ազգային ժողովի 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության 2021-2026 թվականների ծրագրի 4-րդ` «Մարդկային կապիտալի զարգացում» կետի «Կրթություն» բաժնով սահմանված` բարձրագույն կրթության ոլորտում ֆիզիկական, վիրտուալ և սոցիալական գրավիչ միջավայր ապահովելու համար ակադեմիական քաղաք հիմնելու ռազմավարական նպատակից,
- ՀՀ ԱԺ 2021 թվականի օգոստոսի 26-ի N ԱԺՈ-002-Ն որոշմամբ հավանության արժանացած՝ ՀՀ կառավարության 2021-2026 թվականների  ծրագրի՝ «Գիտություն» բաժնի՝ «Մրցունակ գիտական գործունեության համար նպաստավոր ենթակառուցվածքների զարգացում», «Գիտության ոլորտում պետական ֆինանսավորման արդյունավետության բարձրացում» նպատակներից:
 
